
KENCING TIKUS:
Apa faktor, tanda, rawatan & langkah pencegahan

PENYAKIT KENCING TIKUS atau nama sainsnya LEPTOSPIROSIS ialah 
penyakit berjangkit disebabkan bakteria Leptospira yang disebarkan melalui 

haiwan. Jika tidak dirawat segera, penyakit ini boleh merebak dan membawa 
maut. Pada mulanya, bakteria ini dikenal pasti datangnya dari tikus. Namun 

kini, banyak jenis haiwan boleh menjadi perumah bakteria ini, sama ada liar 
atau peliharaan. Haiwan dijangkiti ada kalanya menunjukkan tanda sakit, 

tetapi sekadar menjadi pembawa dan tidak memindahkan jangkitan. 
Secara umumnya bakteria Leptospira boleh menjangkiti anjing, tikus 

dan haiwan liar lain seperti rakun dan serigala.

 Faktor risiko:
•	 Melakukan	 pekerjaan	 yang	 terdedah	 kepada	 panas	 –	 Petani,	

penternak/peladang, pekerja rumah penyembelihan, doktor 
haiwan, pemotong kayu, pekerja sistem pembetungan, 
pesawah dan anggota tentera.

•	 Aktiviti	 rekreasi	 dalam	 air	 seperti	 berenang,	 berkayak	 dan	
berbasikal di laluan denai di kawasan panas.

•	 Terdedah	 kepada	 peralatan	 di	 rumah	 termasuk,	 binatang	
peliharaan seperti anjing, binatang peliharaan untuk disembelih, 
ruang perangkap air dan mengambil makanan yang telah digigit 
oleh binatang seperti tikus, tupai dan arnab.

•	 Terdedah	 di	 tempat	 yang	 banjir	 di	 mana	 air	 kencing	 tikus	
tercemar di dalamnya, apabila terkena kulit yang luka, 
masuk	 dalam	 mata,	 hidung	 atau	 mulut(terminum)	 virus	 akan	
menjangkiti.

 Tanda/Gejala:
•	 Masa	pengeraman	di	antara	2	hingga	26	hari	(anggaran	10	hari).
•	 Bermula	dengan	demam,	menggigil,	sakit	anggota	 tubuh	dan	

sakit kepala.
•	 Batuk	tidak	berkahak
•	 Loya,	muntah	dan	cirit-birit,	sakit	sendi,	sakit	tulang,	sakit	tekak	

dan sakit perut.
•	 Radang	selaput	mata.
•	 Pesakit	 mungkin	 mengalami	 sakit	 otot,	 pembesaran	 limpa	

atau hati, bengkak salur kelenjar, sakit tekak, kekerasan otot, 
perubahan bunyi pada peparu atau ruam.

 Rawatan: 
Ubatan Cephalosporim, Penicillins, doxycycline, chloramphenicol, 
dan erythromycin boleh diberi untuk rawatan leptospirosis. Penjagaan 
sokongan diperlukan bagi kes yang rumit dan bermasalah.

 Pencegahan:
•	 Elakkan	berkunjung	ke	kawasan	yang	ada	air	bertakung.
•	 Jika	terdedah	dan	berisiko,	pengambilan	ubat	doxycycline	boleh	

mengurangkan risiko mendapat penyakit. Nasihat penulis jika 
anda	terkena	simptom	virus	ini,	sila	ke	hospital	dengan	segera.

•	 Simpan	 makanan	 atau	 minuman	 dengan	 baik	 agar	 tidak	
dicemari.

•	 Cuci	tangan	dengan	sabun	sebelum	makan.
•	 Bersihkan	diri	selepas	melakukan	aktiviti	 luar	seperti	berkebun	

dan	apa	jua	aktiviti	yang	terbuka.
•	 Untuk	 majikan	 pula	 mereka	 harus	 memberi	 perlindungan	

kepada pekerja mereka yang mempunyai risiko yang tinggi 
dijangkiti seperti memberi sarung tangan dan sebagainya.

•	 Menjaga	 kebersihan	 sekeliling,sediakan	 tempat	 membuang	
sampah yang bertutup, bersihkan tempat bekas air dan kolam 
renang, pastikan tiada tikus di kawasan sekeliling terutama 
rumah anda,membuat semburan disinfeksi tempat yang telah 
dicemari.

Sumber: http://www.wanista.com/kencing-tikus-apa-faktor-tanda-
rawatan-langkah-pencegahan/

LAWATAN DELEGASI DARI SUDAN

LAWATAN KETUA SETIAUSAHA 
KEMENTERIAN SUMBER MANUSIA 
(KSU)

Pada 29 Januari 2016, NIOSH telah 
menerima kunjungan lawatan delegasi 
daripada Sudan. Delegasi ini disambut oleh 
beberapa pengurusan tertinggi NIOSH. 
Delegasi telah diberikan taklimat ringkas 
berkaitan peranan dan tanggungjawab 
NIOSH sebagai sebuah badan yang 
menjalankan	 aktiviti	 penyebaran	 maklumat	
bagi aspek Keselamatan dan Kesihatan 
Pekerjaan.

Lawatan rasmi ini adalah salah satu program 
sesi	 lawatan	 ke	 Malaysia	 yang	 dianjurkan	
oleh	Universiti	Teknologi	Malaysia.	Delegasi	
ini dibawa bagi meninjau dan melihat 
secara	 dekat	 aktiviti	 yang	 dijalankan	 oleh	
NIOSH. Selesai taklimat, barisan delegasi 
telah dibawa melawat ke Pusat Simulasi 
Ruang	 Terkurung,	 Makmal	 Higen	 Industri	
dan Perpustakaan. Diharap dengan 
lawatan yang singkat ini, NIOSH akan 
dapat menjalinkan hubungan kerjasama 
dengan	negara-negara	luar	di	dalam	bidang	
Keselamatan dan Kesihatan Pekerjaan 
(KKP).

Tanggal 18 Januari 2016,	 YBhg	 Dato’	
Sri	Adenan	Ab	Rahman,	Ketua	Setiausaha	
Kementerian	 Sumber	 Manusia	 Malaysia	
telah membuat lawatan rasmi ke Ibu 
Pejabat	 NIOSH.	 Ketibaan	 YBhg	 Dato’	 Sri	
Ketua Setiausaha disambut oleh Pengarah 
Eksekutif	 NIOSH,	 Tuan	 Haji	 Zahrim	 Bin	
Osman,	 Setiausaha	 Eksekutif	 NIOSH,	
Encik	Ayop	Salleh,	Pengurus	Besar	Operasi	
NIOSH,	 Encik	 Fadzil	 Osman,	 Pengurus	
Kanan	serta	Pengurus-pengurus	Bahagian	
NIOSH.

YBhg	 Dato’	 Sri	 Ketua	 Setiausaha	 telah	
diberi taklimat mengenai peranan dan fungsi 
NIOSH serta dibawa melawat ke Pusat 
Pameran	 NIOSH,	 Pusat	 Simulasi	 Ruang	
Terkurung,	 Makmal	 Higen	 Industri	 serta	
fasiliti yang lain. Objektif utama lawatan 
rasmi ini adalah bagi memperkenalkan 
fungsi	 dan	 peranan	 NIOSH	 kepada	 YBhg	
Dato’	 Sri	 Ketua	 Setiausaha	 berikutan	
daripada pelantikan beliau sebagai Ketua 
Setiausaha	Kementerian	Sumber	Manusia.

Haji	 Zahrim	 Bin	 Osman	 juga	 memberikan	
ucapan	 ringkas	 kepada	 YBhg	 Dato’	 Sri	
Adenan	 Ab	 Rahman	 dan	 berharap	 agar	
hubungan dan kerjasama yang terjalin 
antara NIOSH dan Kementerian Sumber 
Manusia	dapat	diteruskan	di	masa	hadapan.	
YBhg	 Dato’	 Sri	 Adenan	 Ab	 Rahman	 juga	
memberikan ucapan dan berharap agar 
usaha sama ini membantu pihak Kerajaan 
melatih lebih ramai tenaga pakar dan mahir 
menjelang	tahun	2020.

